
Pwy ydym ni?

Mudiad cenedlaethol o rieni a sefydlwyd yn 1952 yw Rhieni dros Addysg Gymraeg

Prif amcanion y mudiad yw cefnogi a datblygu ysgolion Cymraeg ledled Cymru trwy roi
cyfle cyfartal i'r rhai sy'n dymuno rhoi addysg Gymraeg i'w plant a’'u caniatau i gaffael
dwyieithrwydd cyflawn.

Mae RhAG yn credu, fel y gwna Strategaeth Addysg Gymraeg Llywodraeth Cymru, mai
ysgolion Cymraeg yw'r model sy’n cyflwyno orau sgiliau cyflawn yn y Gymraeg a'r
Saesneg. Trwy ei waith, y mae RhAG yn cynyddu'r defnydd o’r Gymraeg drwy gefnogi
awdurdodau lleol yn eu hymdechion i sefydlu mwy o ysgolion Cymraeg. Mae RhAG
hefyd yn hyrwyddo’r Gymraeg trwy roi gwybodaeth i rieni am fanteision addysg
Gymraeg.

Mae RhAG wedi datblygu arbenigedd mewn addysg Gymraeg, gyda rhwydwaith o
aelodau ar draws Cymru sy'n gallu cynghori a helpu awdurdodau lleol ac adrannau’r
Llywodraeth ar ddatblygu a gwireddu cynlluniau i ddarparu addysg Gymraeg. Mae gan
y mudiad rél bwysig i gynrychioli rhieni sydd a diddordeb mewn addysg Gymraeg. Mae
RhAG felly’n ddolen gyswlit gwerthfawr a hanfodol rhwng rhieni ac ysgolion Cymraeg a
llywodraeth leol a llywodraeth ganol.

Mae rol RhAG wedi newid yn sylweddol ar draws y blynyddoedd, wrth i nifer yr ysgolion
Cymraeg gynyddu, ac wrth i addysg Gymraeg gael ei derbyn yn gyffredinol.

Derbyniwyd bellach egwyddorion sylfaenol RhAG ar lefel sirol a chenedlaethol, gan
gynnwys dau beth allweddol:

Yr angen am Strategaeth addysg Gymraeg

Yr angen i fesur y galw am addysg Gymraeg

Rhwydweithio

Gweithreda RhAG mewn sawl ffordd i hybu a hyrwyddo addysg Gymraeg yng Nghymru.
Mae'r Pwyllgor Cenedlaethol yn cwrdd yn gyson ac yn cynrychioli rhieni ar sall
cenedlaethol gerbron y llywodraeth a chyrff eraill. Mae'r Pwyllgor hefyd yn llunio polisiau
sydd yn adlewyrchu natur ac anghenion gwahanol ranbarthau Cymru trwy hyrwyddo
manteision addysg Gymraeg.

Mae'r Pwyllgor Cenedlaethol yn annog pob sir i sefydlu pwyllgor lleol, ac mae
pwyllgorau yn bodoli yn y rhan fwyaf o siroedd Cymru. Mae'r rhain yn ymwneud & phob
math o weithgareddau, gan gynnwys:
- Rhwydweithio’n lleol i hysbysu a rhoi cymorth i rieni newydd

Cwrdd a swyddogion yr awdurdodau lleol i roi mewnbwn ar bolisiau

Addysg Gymraeg a sicrhau darpariaeth ddigonol

Ymateb i ymgynghoriadau ar amrywiol agweddau sy’'n effeithio ar ddatblygiad

addysg Gymraeg

Ceisio arbenigedd y Pwyllgor Cenedlaethol ac arbenigwyr eraill ar faterion

penodol



Adroddiad y Cadeirydd

Thema ein cynhadledd eleni yw “Symbylu’r twf a diwallu’r galw: beth nesaf?” ac mae’'n
bleser croesawu Gari Lewis ac Emyr Llywelyn i'n hannerch eleni ar bynciau pwysig
iawn, sydd yn cyseinio’n gryf gydag aelodau RhAG. Mae hi wedi bod yn flwyddyn
brysur iawn i RhAG. Braf oedd medru dathlu ein 60 mlwyddiant yn y Pierhead yng
Nghaerdydd, ym mis Hydref. Daeth y Gweinidog Addysg, ac Aelodau o bob plaid
wleidyddol, i annerch y gynulleidfa. Braf hefyd oedd croesawu disgyblion tra thalentog
ysgolion Pwll Coch, Bryn Tawe, Glantaf a’r Cymer i'r digwyddiad. Roeddem yn
ddiolchgar iawn i Caryl Parry Jones am fod yn feistr y ddefod, i Richard Harrington am
ei ddarlleniad teimladwy o gerdd a gomisiynwyd yn arbennig ar gyfer yr achlysur gan
Eurig Salisbury, Bardd Plant Cymru. Diolch hefyd i Ceri Owen a Morgan Hopkins a fu'n
gweithio’n galed dros fisoedd lawer yn paratoi ar gyfer y dathliad. Roedd yn achlysur
ardderchog i lansio rhifyn arbennig o Rhagolwg, yn olrhain hanes datblygiad addysg
Gymraeg dros y 10 mlynedd ddiwethaf. Diolchwn o galon i Heini Gruffudd, Tim Pearce
a’r cyfranwyr i gyd am baratoi dogfen fydd yn adnodd o bwys am flynyddoedd i ddod.

Mae’n galonogol medru nodi bod sawl ysgol Gymraeg newydd wedi agor yn ystod
2011-12 gan gynnwys Ysgol Tan y Lan (Abertawe, Medi 2011), Ysgol Gymraeg y Cwm
(Abertawe, Medi 2012), Ysgol Llanhari (adran gynradd) (RhCT, Medi 2012) ac Ysgol
Gyfun Gymraeg Bro Edern, Caerdydd (Medi 2012). Unwaith eto, bu grwpiau RhAG dros
Gymru gyfan yn gweithio’'n ddiwyd er mwyn hyrwyddo addysg Gymraeg yn eu
hardaloedd, yn cyfrannu lleisiau rhieni fel rhan o amrywiol ymgynghoriadau a
gynhaliwyd gan awdurdodau ledled Cymru ac yn ymateb i ddatblygiadau ar lefel
cenedlaethol.

Ymysg y dathlu, bu ein Swyddog Datblygu — Ceri Owen - yn dra gweithgar ac effeithiol
eleni eto. Bu'n cynorthwyo rhieni yn chwilio am wybodaeth am neu ddarpariaeth addysg
cyfrwng Cymraeg lleol, ymateb i arolygon y galw am addysg Gymraeg, dilyn
datblygiadau gyda cynllunio ar gyfer y sector Cymraeg, llywio’r Pwyllgor yn
llwyddiannus eto drwy ymgynghoriadau lu, datblygu’r adnoddau ar ein gwefan
ymhellach a chyd-weithio gyda mudiadau eraill i hybu'r sector. Bu'r Pwyllgor
Cenedlaethol hefyd yn dilyn datblygiadau yn eu hardaloedd ac yn genedlaethol trwy'r
flwyddyn. Rydym yn dilyn yn agos welliannau arfaethedig a gynigir i'r Bil Safonau a
Threfniadau Ysgolion sy’n gwneud ei daith trwy'r Cynulliad ar hyn o bryd — trefniant a
fydd yn rhoi grym statudol i'r angen i Awdurdodau Addysg Lleol fesur y galw am addysg
Gymraeg o fewn eu ffiniau ac, yr un mor bwysig, gweithredu ar y canfyddiadau.

Mae pryder mawr yn parhau yngl n &'’r sefyllfa economaidd, a’i effaith ar brosiectau i
ehangu addysg cyfrwng Cymraeg mewn sawl ardal. Pryderwn hefyd nad oes modd i'r
Llywodraeth gyrraedd ei nod o gael 25% o blant oed 7 mewn addysg Gymraeg erbyn
2015, yn sgil gwaith ymchwil Michael Jones ar niferoedd plant iau yn ysgolion cynradd
eleni. Er bod fy nhymor fel Cadeirydd nawr wedi dod i ben, edrychaf ymlaen at barhau i
weithio gyda phwyllgor RhAG dros y blynyddoedd nesaf.

Lynne Davies
Cadeirydd Cenedlaethol, Rhagfyr 2012



Adroddiad ar y Siroedd
2011-2012

Ymgorfforwyd yr adroddiad eleni yn y llyfryn ‘Twf Addysg Gymraeg 2002 — 2012’ a
gynhyrchwyd i nodi chwedeg miwyddiant RhAG.

Gellir cyrchu copi electroneg trwy ymweld & gwefan RhAG sef: www.rhag.net



Cyfarfodydd y Pwyllgor Cenedlaethol a'r Cyfarfod Bl ynyddol

Cynhaliwyd cyfarfodydd o’r Pwyllgor Cenedlaethol ar:
30/1/12 13/2/12 26/3/12 2/7/12 17/9/12
Cynhaliwyd y Cyfarfod Blynyddol ar: 1 Rhagfyr 2012

Mae'r drefn newydd o gynnal cyfarfodydd y Pwyllgor Cenedlaethol bellach wedi hen
ymsefydlu. Cynhelir y cyfarfodydd yn fisol, fel arfer ar drydydd nos Lun y mis, a hynny ar
ffurf cylchdaith mewn amrywiol ardaloedd, sydd fel arfer yn cynnwys Pencoed,
Caerdydd a Maesaleg ger Casnewydd. Cynhelir y cyfarfodydd am 7.30 y.h.

Gellir darllen y cofnodion ar ein gwefan: http://www.rhag.net/dogfennauc.php

Digwyddiad Dathlu 60 mlwyddiant RhAG

O'r fesen, derwen a dyf: Dathlu 60 mlwyddiant RhnAG a thwf addysg Gymraeg
3 Hydref 2012 yn Adeilad y Pierhead, Bae Caerdydd

Noddwyd y digwyddiad yn drawsbleidiol gan Angela Burns AC; Simon Thomas AC;
Keith Davies AC ac Aled Roberts AC a chafwyd araith gan Leighton Andrews, y
Gweinidog Addysg a Sgiliau. Roedd yr arlwy’n cynnwys eitemau cerddorol gan ysgolion
Bryn Tawe, Pwll Coch, Cymer a Glantaf gyda Caryl Parry Jones yn arwain. Dangoswyd
ffilm unigryw oedd yn gywaith o waith nifer o’r ysgolion, cafwyd darlleniad gan yr actor
adnabyddus Richard Harrington o gerdd a gomisiywyd yn arbennig ar gyfer yr achlysur
gan Eurig Salisbury, Bardd Plant Cymru, yn ogystal & lansio atodiad i'r gyfrol Gorau Arf:
Hanes Sefydlu Ysgol Cymraeg 1939-2000 yn crynhoi datblygiadau yn y maes ers 2000.

Eisteddfodau a gwyliau cenedlaethol

Eisteddfod Genedlaethol Cymru Bro Morgannwg 2012 — cafwyd gofod ar stondin Ysgol
Gyfun Bro Morgannwg a holl ysgolion cynradd Cymraeg yr ardal.

Hoffai RhAG ddiolch i'r ysgolion am eu cefnogaeth a’u cydweithrediad parod.

Fforwm Blynyddol RhAG
Eisteddfod Genedlaethol Cymru Bro Morgannwg
Dydd Gwener 10fed Awst am 2 yp

‘Addysg Gymraeg ym Mro Morgannwg: Yr heriau i Gymru'
Trafodaeth gan banel o siaradwyr amrywiol dan gadeiryddiaeth Tim Pearce.

Siaradwyr:
Dr Dylan Jones, Pennaeth Ysgol Gyfun Bro Morgannwg
Menna Jones Roberts, Pennaeth Cynorthwyol Ysgol 3-19 oed Bro Morgannwg a
Nant Talwg



Cyng. Steffan Wiliam, Cyngor Bro Morgannwg

Cyfarfodydd gyda Gweinidogion Llywodraeth Cymru ac
Aelodau Cynulliad Cenedlaethol Cymru

Cyfarfodydd gyda ACau:

Simon Thomas AC, Llefarydd Addysg Plaid Cymru

Andrew R T Davies AC, Arweinydd Grwp Ceidwadwyr Cynulliad Cenedlaethol Cymru
Aled Roberts AC, Llefarydd Addysg Democratiaid Rhyddfrydol

Russell George AC

Cyfarfodydd gyda Swyddogion Bwrdd yr laith Gymraeg ac yna Uned y Gymraeg
mewn Addysg Llywodraeth Cymru:

16/1/12
4/4/12
29/10/12

Cyfarfod gyda Meri Huws Comisiynydd y Gymraeg: 6 Aw st 2012.

Cynrychiolaeth RhAG ar Fforymau Addysg Gymraeg

Mae cynrychiolaeth gan RhAG yn eistedd ar y canlynol:

Pen-y-bont ar Ogwr; Caerffili; Casnewydd, Rhondda Cynon Taf (Materion Cymreig
Partneriaeth Plant a Phobl Ifanc), Merthyr, CNPT a Wrecsam.

Cynrychiolaeth RhAG ar Fforymau laith
Torfaen; Mynwy; Blaenau Gwent; Merthyr a Phen-y-bont ar Ogwr

Mae RhAG hefyd yn eistedd ar bwyllgor Partneriaid De Ddwyrain Uned y Gymraeg,
Llywodraeth Cymru.

Mudiadau Dathlu’r Gymraeg

Mae RhAG yn aelod gweithredol o’r gr p ymbarél sy’n cydweithio er mwyn hyrwyddo a
dathlu’r iaith Gymraeg.

Yn ystod y flwyddyn bu’r Swyddog Datblygu yn weithgar gydag ymgyrch y Mudiadau
mewn perthynas a sefydlu Grwp Trawsbleidiol dros y Gymraeg ymysg nifer o faterion
eraill.

Cronfa Glynd r

Mae Swyddog Datblygu yn cynrychioli RhAG ar bwyllgor y Gronfa sy’n gweithio i
hyrwyddo addysg Gymraeg ledled Cymru. Cynhelir cyfarfodydd ar foreau Sadwrn bob
chwarter.



18 Tachwedd 2012

RhAG — ADDRODDIAD ARRIANOL BA 12/13 HYD AT 18 TACH 12

Mewn Llaw ar 1 Ebrill
2012

Derbyniadau 1 Ebrill 12 — 18 Tach 2012

Tal Aelodaeth

Grant Bwrdd Y laith Gymraeg

Cynhadledd Blynyddol

Ffioedd Cyfarfod Blynyddol (Tal am mynychu)
Eraill

Llog

Is Cyfanswm Derbyniadau

Cyfanswm Derbyniadau BA 2012/13 Hyd At 18 Tach 12

Gwariant 1 Ebrill 10 — 18 Tach 2012

Costau Cyflogi Swyddog

Costau Tal

Costau Redeg Y Swydd

Pensiwn

Teithio

Treuliau

Ffon Symudol
Cynhyrchu RhAG Olwg
Rhedeg Wefan RhAG
Cynadleddau a Chyfarfodydd
Costau eraill
Costau Cyrsiau

Cyfanswm Gwariant BA 2012/13 Hyd At 18 Tach 12

Mewn Llaw ar 18 Tachwedd 2012

£6,759.57

£1,944.50
£25,637.25
£0.00
£0.00
£0.00
£0.00

£27,581.75

£34,341.32

£17,737.36
£929.87
£1,269.92
£1,131.48
£503.76
£140.00
£1,409.00
£0.00
£15.00
£80.00
£0.00

£23,216.39

£11,124.93



Canghennau Lleol - Cysylltiadau

Glyndavies47@aol.com

Cysylltu

Ceri Owen

Swyddog Datblygu

Rhieni dros Addysg Gymraeg
T Cymru

Greenwood Close

Parc Busnes Porth Caerdydd
Caerdydd

CF23 8RD

02920 739207
07912175403
ceri@rhag.net

www.rhag.net

http://www.facebook.com/rhieni.gymraeq

Dilynwch y mudiad ar Twitter: @RhAG1

